
Nsalata d’aranci 

 

Pi sira quaanu ‘un nnà  

nenti di manciari  

e ti trovi quattru aranci nintra,  

già lu problema è risortu. 

 

Taglia na para d’aranci, 

ci metti passuluna, cipudda,  

sardi, ogliu, sali e spezii,  

ed eccu ca la cena è pronta. 

 

E chi cena! A sulu scrìvilu  

si senti nun sulu lu sapuri 

ma macàri lu sciàvuru  

ca nfetta tutta la casa. 

 

Li to nnuccenti figli, anchi  

ca ‘un nn’avìanu pitittu,  

cu lu sulu sciàvuru  

s’arricambaru a manciari. 

 

Pi fina la vicina di casa  

ntisi lu sciàvuru  

e senza ne chitibbi e ne chitabbi,  

vinni a tuppuliari a la porta. 

 

Nni chiesi si nnà ristà quarchi  

aranciu pi fallo a so figlia cinta,  

chiossà pi nun falla sentiri mali  

di lu putenti sciàvuru chi sintiva. 

 

Aranci ‘un nn’ avìa cchiù,  

ma pigliavu un piattu,  

cci misi parti di la nostra  

nsalata e cci la detti.  

 

Dicci a to figlia  

ca lu Signuri nni nsignà  

cu mancia aranci  

nun mori mà. 

